
ÅRSMELDING FOR ODDA BYGDEKVINNELAG FRÅ HAUSTEN 2024 TIL HAUSTEN 2025
Styret som blei valt på årsmøtet den 13.11.2024 for denne perioden:

Leiar/kontaktperson:	Liv Solfrid Lono
Kasserar:			Kristine Rødal
Skrivar:			Evelyn Rabbe
Revisorar:			Anny Sandvin og Henrikke Sveinsgjerd
Vara:				Hilde Sandvin

Gjennom perioden frå oktober 2024 til juni 2025 har Liv Solfrid kokt vetlagraut og levert ein laurdag i månaden i Lindehuset. Dette har gjeve inntekter til laget.
Julemøte blei arrangert den 9. desember saman med Ladies Circle i deira lokale på Kalvanes. Her held som vanleg L.C. mat og underhalding. OBK hadde med premiar og årer til loddsalet. Liv Solfrid informerte om at Coop/Norgesgruppen og andre ikkje tek inn mjøl frå Norgesmøllen lenger. Dei har gjort avtale med svenske Regal. Vi har og teke dette opp på eigne møter. Kun Rema1000 sel dette mjølet no.
Den 15. januar 2025 var tema for medlemsmøte Nøysam. Vi hadde planlagt stopping av sokkar, men vi valde å fylgje eit møte på Teams: «Bygdekvinner Norge rundt». Vi fekk høyre om kva andre lag i landet held på med.

På medlemsmøte 12. februar hadde vi sett opp vin som tema med Egil Arne Jørgensen. Han hadde slutta med å ta på seg oppdrag med vinsmaking. Han anbefalte at me tok kontakt med Pergola. Vårt alternativ den kvelden var at Liv hadde med alkoholfri vin. Me snakka om korleis den vart produsert og smakte på ulike sortar. Etter dette diskuterte me beredskap.

Årsmøtet til HBK blei arrangert på Ullensvang Hotel 8. og 9. mars 2025. Arrangørlag var forutan HBK: Odda, Skare og Røldal. Liv Solfrid var med som ein av  representantane for styret i HBK. Anita og Astrid var valde utsendingar frå laget, og Evelyn var med laurdagen som observatør.

Vi hadde medlemsmøte den 12. mars med tema handarbeid. Nokre medlemmer hadde med seg spøt, medan andre bidrog med sitt gode humør. Evelyn hadde med seg remediar til å lage vaskepulver, og demonstrerte dette etter beste evne.

StrikkpåDalen blei arrangert i Rosendal Samfunnshus den 22. mars. Liv Solfrid, Kristine og Evelyn var på festivalen. Det var som vanleg godt oppmøte frå fleire lag i Vestland. Dei hadde mange salsboder med garn og anna handarbeid, det var kafe og kurs. Manekengar kledde seg opp i flotte ullkjolar frå «2jinter». Dette er ei bedrift frå Nes, Hedemark, som syr om brukte strikkeklee i ull til dei flottaste kjolar.

Krotakakebaking den 9. april blei avlyst. I staden fekk alle tilbod om å reise på Streif til Osterøy den 5. april. Liv Solfrid og Evelyn reiste til Osterøy saman med to kjekke damer frå Skare. Vi koste oss på tur i det fine veret, og blei tekne godt imot av Osterøydamene.

Den 14. mai var planen ein tur til Hagesenteret i Ølen. Av ulike grunnar blei turen avlyst. I staden møtte seks damer frå laget til kosekveld på Pergola Vinbar i Odda. Egil Jørgensen si anbefaling av Pergola var grunnen til at me valde å ta turen på vinbaren. Innehavaren, Bjørn, fortalde om nokre vinmerker og kva jordsmonn druene kom frå. Han informerte og om kravet til alkoholfritt alternativ ein bar har.
Det blei ein kjekk kveld med pizza og god drikke.

Den planlagde sommarturen den 11. juni utgjekk.

Den 2. oktober heldt vi styremøte for laget i Pentagon sine lokaler. Styret sette m.a. opp aktivitetsplan for perioden. 

Bygdekvinnestreifen på Vossestrand den 3. oktober blei avlyst grunna dåleg ver og lite oppmøte. 

Den 8. oktober skulle vi fylje «Grøtseminar» på Teams som tema på medlemsmøte. Etter seminaret var planen å gå på kino på laget si rekning. Kun tre kunne vere med denne kvelden, så då blei grauten droppa for kinofilmen Blũcher.

Bakstedagen den 25. oktober måtte utsetjast fordi det skulle slaktast på garden denne laurdagen. Det blir sett opp ein ny dag for baking seinare.

Den 7. – 9. november reiste Liv Solfrid til Lillehammer på Inspirasjonsseminar. Liv Solfrid informerer om seminaret i seinare møte.

I denne perioden har laget måtta avlyse fleire planlagde møter og arrangement.
Det er fleire medlemmer som byrjar å kjenne på alder, og difor ikkje har så mykje overskot lenger. Dei yngre medlemmene er i arbeid, og kan ikkje vere med på dagtid. Nokre arbeider i turnus, og har ikkje mogelegheit til å vere med på alle møter og eventuelle arrangement. I tillegg kjem dagar med kraftig regn. Dette gjer at vegane våre av og til er utrygge vår og haust.

Odda, 11. november 2025

Evelyn Rabbe

